
Shri Panchanadisha Ashtakam

శ్రీపఞ్చనదీశాష్టకమ్ 

మహాదేవ భవాకార నీలకణ్ఠ త్రిలోచన  ।
శివశఙ్కర సర్వాత్మన్ పాహి పఞ్చనదీపతే ॥ ౧॥
త్రిపురాన్తక  సర్వేశ చన్ద్రశేఖర  ధూర్జటే  ।
వామదేవ క్రతుధ్వంశిన్  రక్ష పఞ్చనదీపతే ॥౨॥
దేవదేవ జగన్నాథ పార్వతీ రమణప్రభో  ।
భూతేశ సర్వ కౌమారే పాహి పఞ్చనదీపతే ॥ ౩॥
శమ్భో పశుపతే స్థాణో  గఙ్గాధర  మృఢావ్యయ ।
నాగాభరణ విశ్వేశ పాహి పఞ్చనదీపతే ॥ ౪॥
పినాకపాణే శ్రీకణ్ఠ  కపాల ధృతశేఖర ।
అఘోరసద్యోజాతత్వం పాహి పఞ్చనదీపతే ॥ ౫॥
శూలిన్ కపర్దిన్  గిరీశ భవోద్భవ మనోన్మమ ।
అస్తిభూష దయాసిన్ధో పాహి పఞ్చనదీపతే ॥౬॥
వ్యోమకేశ త్రయీనాక  వేదాన్తామ్బుజ భాస్కర ।
స్వయమ్ప్రకాశ చిద్రూప  పాహి పఞ్చనదీపతే ॥ ౭॥
సర్పరాజోర్ధ్వ  సమ్బద్ధ జటామణ్డలమణ్డిత   ।
పినాకమృగ దృగ్దేవ  పాహి పఞ్చనదీపతే ॥౮॥
మమాష్టకమిదం  స్తోత్రం  ప్రతియామ  విశేషతః
పఠతే వాఞ్ఛితం సర్వం ప్రయచ్ఛామి  ద్విజోత్తమ ॥౯॥
పఞ్చాపకేశ జప్యే చ ప్రణతార్తి  హరేతి చ ।
జపేత్ నామత్రయం  నిత్యం పునర్జన్మ  న విద్యతే ॥ ౧౦॥
రక్ష పఞ్చనదీనాథ దయాసిన్ధో మహేశ్వర ।
అనాథనాథ భక్తానామభయప్రద  శఙ్కర ॥ ౧౧॥

1



శ్రీపఞ్చనదీశాష్టకమ్ 

ఇతి శ్రీపఞ్చనదీశాష్టకం   సమ్పూర్ణమ్  ।

